
Apakah kegunaan Pharmaniaga 

Frusemide Tablet 

 
Pharmaniaga Frusemide Tablet digunakan 
untuk merawat bengkak pada buku lali, kaki 
atau juga otak atau paru-paru. Bengkak ini 
dipanggil edema dan boleh berlaku apabila 
terdapat masalah jantung, paru-paru, hati 
atau buah pinggang. Pharmaniaga Frusemide 
Tablet boleh digunakan pada pesakit yang 
mengalami masalah buah pinggang yang 
serius, yang mungkin menyebabkan 
penahanan bendalir badan. 

 

Pharmaniaga Frusemide Tablet juga boleh 

digunakan untuk mengurangkan tekanan 

darah tinggi (yang juga dipanggil hipertensi). 

 

Pharmaniaga Frusemide Tablet boleh 

diambil secara berasingan atau bersama ubat 

lain bagi merawat penyakit anda. 

 
Doktor anda boleh mempreskripsikan 
Pharmaniaga Frusemide Tablet untuk tujuan 
lain. 

 
Bagaimana Pharmaniaga Frusemide 

Tablet berfungsi  

Pharmaniaga Frusemide Tablet membantu 

mengurangkan jumlah cecair yang 

berlebihan dalam badan dengan 

meningkatkan jumlah air kencing yang 

dihasilkan. 

 

Sebelum  mengambil Pharmaniaga 
Frusemide Tablet 

 
-Bila tidak boleh mengambil 

Jangan ambil Frusemide sekiranya anda 

mengalami: 

• Masalah buah pinggang yang tertentu. 

• Tiada penghasilan air kencing atau tidak 

boleh kencing. 

• Tekanan darah rendah (hipotensi). 

• Kandungan sodium yang rendah dalam 

darah anda. 

• Kandungan potasium yang rendah dalam 

darah. 

• Ternyah-hidrat. 

 

Jangan ambil Pharmaniaga Frusemide Tablet 

sekiranya anda mengalami alahan kepada: 
• Ubat ini atau sebarang ramuan yang 

disenaraikan pada akhir risalah ini. 

• Ubat yang dipanggil sulfonamides 

(contohnya beberapa jenis antibiotik yang 

dirujuk sebagai `antibiotik sulfur') atau 

ubat-ubatan sulfonylurea yang boleh 

digunakan untuk merawat kencing manis 

 

Antara gejala tindak balas alahan ialah ruam 

pada kulit, rasa gatal, sesak nafas atau 

bengkak pada muka, bibir atau lidah,    yang    

boleh    menyebabkan kesukaran menelan 

atau bernafas. Jangan ambil Pharmaniaga 

Frusemide Tablet sekiranya anda hamil. 

 

Jangan ambil Pharmaniaga Frusemide Tablet 

sekiranya anda menyusukan anak atau 

merancang untuk menyusukan bayi. 

 

Bahan aktif, frusemide, meresap ke dalam 

susu ibu, oleh itu mungkin memberi kesan 

kepada bayi anda. 

 
-Sebelum mula mengambil 

Maklumkan   doktor anda  jika  anda 

mengalami alahan kepada: 

• Sebarang ramuan yang disenaraikan pada 

akhir risalah ini. 
• Sebarang ubat lain yang dipanggil 

sulfonamide atau sulfonylurea. 
• Bahan-bahan lain seperti makanan, 

pengawet atau pencelup. 
 
Maklumkan kepada doktor sekiranya anda 
hamil atau bercadang untuk hamil. 
 

Seperti   kebanyakan   ubat   daripada jenis  

ini,  penggunaan  Pharmaniaga Frusemide 

Tablet tidak disyorkan sewaktu kehamilan. 

Jika pengambilan Frusemide perlu 

dipertimbangkan sewaktu kehamilan, doktor 

anda akan berbincang tentang risiko dan 

manfaat pengambilannya sekiranya anda 

hamil. 

 
Beritahu doktor jika anda menyusukan 
anak atau merancang untuk menyusukan 
bayi anda. 
 
Frusemide meresap ke dalam susu ibu, oleh 
itu mungkin memberi kesan kepada bayi 
anda. Doktor anda akan berbincang 
tentang risiko dan manfaat 
pengambilannya jika anda menyusukan 
anak atau merancang untuk menyusukan 
bayi anda. 

 

Beritahu doktor jika anda pernah atau 

sedang mengalami sebarang keadaan 

perubatan, terutamanya perkara berikut: 

• Masalah hati 

• Masalah buah pinggang 

• Masalah jantung 

• Kencing manis 

• Gout, sejenis     penyakit     sendi bengkak 

dan sakit 

• Anda kurang membuang air kecil seperti 

biasa 

• Sukar membuang air kecil 

• Tiada penghasilan air kencing atau tidak 

boleh kencing 

• Masalah prostat 

 

Beritahu doktor anda jika anda 

mengamalkan diet terhad garam. 

 

Jika anda belum memberitahu doktor anda 

mengenai sebarang perkara di atas, sila 

beritahu sebelum anda mula mengambil 

Frusemide. 

 
-Jika mengambil ubat-ubat lain  

Beritahu doktor anda atau ahli farmasi jika 

anda  mengambil sebarang  ubat yang lain,   

termasuklah  ubat  yang dibeli tanpa  

preskripsi dari  farmasi, pasar  raya   atau   

kedai   makanan kesihatan. 

 
Sesetengah ubat tidak patut diambil 
bersama Pharmaniaga Frusemide Tablet. 
Ini  termasuklah julap dalam kuantiti yang 
banyak. 
 
Sesetengah ubat boleh mengganggu fungsi 
Frusemide. Ini termasuklah: 

• Tablet  cecair  tertentu  atau  ubat diuretik 

lain. 

• Ubat   yang   digunakan   untuk merawat 

tekanan darah tinggi dan beberapa 

masalah jantung yang lain terutamanya 

perencat ACE atau antagonis reseptor 

angiotensin. 

• Digoxin dan ubat-ubat lain yang 

digunakan bagi merawat kegagalan 

jantung 

• Ubat anti radang bukan steroid (NSAID) 

dan aspirin, ubat yang digunakan untuk 

melegakan kesakitan, bengkak dan 

gejala- gejala keradangan yang lain, 

termasuklah artritis. 

• Ubat   yang   digunakan   untuk 

mengendurkan otot sebelum atau semasa 

pembedahan. 

• Lithium, ubat yang digunakan untuk 

merawat perubahan ragam dan 

sesetengah jenis kemurungan. 

• Ubat   yang   digunakan   dalam keadaan  

kecemasan seperti adrenalin dan 

noradrenalin. 

• Cisplatin,   sejenis    ubat    yang 

digunakan untuk merawat barah. 

• Theophylline, sejenis ubat yang 

digunakan untuk merawat lelah. 

• Sesetengah antibiotik, terutamanya 

cephalosporins. 

• Amphotericin, sejenis ubat yang 

digunakan untuk merawat jangkitan 

kulat. 

• Barbiturate,  sejenis  ubat  yang 

digunakan untuk merawat penyakit 

sawan babi, sebagai penenang, atau 

membantu anda tidur. 

• Narkotik/ubat penghilang kesakitan yang   

kuat   seperti   Codein   dan Morphine. 

• Insulin dan tablet yang digunakan untuk 

merawat kencing manis. 

• Sucralfate,   sejenis   ubat   yang 

digunakan untuk merawat ulser perut. 

• Ubat antikonvulsan seperti Chloral 

hydrate atau Phenytoin. 

• Kortikosteroid seperti Cortisone, 

Prednisone atau Dexamethasone. 

• Ubat yang  digunakan  sewaktu imbasan 

bagi melihat imej tubuh anda. 
 

Pharmaniaga Frusemide Tablet mungkin 
mengganggu fungsi ubat-ubat ini, atau  
menjejaskan keberkesanannya. Anda 
mungkin perlu menggunakan jumlah atau 

jenis ubat yang berbeza. Doktor anda atau 
ahli farmasi akan memberitahu anda.  

 

Anda tidak sepatutnya mengambil liquorice 

dalam kuantiti yang banyak apabila 

mengambil Pharmaniaga Frusemide Tablet. 

Doktor anda atau ahli farmasi mempunyai 

maklumat lanjut berkaitan ubat yang perlu 

diawasi atau dielakkan sewaktu pengambilan 

Pharmaniaga Frusemide Tablet. 

 
 
Cara menggunakan Pharmaniaga 

FrusemideTablet 
-Berapa banyak harus digunakan 

Ikut arahan yang diberikan oleh doktor anda 

dan ahli farmasi dengan teliti.  

 

Secara amnya, bagi orang dewasa rawatan 

dimulakan dengan dos harian separuh hingga 

1 tablet sehari. 

Arahan-arahan ini mungkin berbeza 

daripada maklumat yang terkandung di 

dalam risalah ini. 
Dapatkan maklumat daripada doktor anda 
atau ahli farmasi sekiranya anda tidak pasti 
tentang dos yang sesuai untuk anda.Mereka 
akan memberitahu anda berapa banyak yang 
perlu diambil. 
 
Ikut arahan yang diberikan kepada 

anda. Frusemide mungkin tidak memberikan 

kesan yang sepatutnya dan masalah 

kesihatan anda tidak beransur pulih 

sekiranya anda mengambil dos yang salah. 

 
-Bila perlu digunakan 

Pharmaniaga Frusemide Tablet selalunya 

diambil sekali atau dua kali sehari. Ambil 

Pharmaniaga Frusemide Tablet sewaktu 

perut kosong. Makanan boleh mengganggu 

penyerapan ubat. 
 
Ambil Pharmaniaga Frusemide Tablet pada 
waktu yang hampir sama setiap hari      
melainkan    doktor      anda 
mengarahkan sebaliknya. 

Pengambilan ubat pada masa yang sama 

setiap hari akan memberikan kesan yang 

terbaik. Ini juga boleh membantu anda 

mengingati waktu pengambilan ubat. 
Sekiranya doktor anda mempreskripsikan          
Pharmaniaga Frusemide Tablet sekali sehari, 
adalah lebih baik sebaik-baiknya ambil ubat 

pada waktu pagi, contohnya, sebelum 
sarapan. 

Jika anda mengambil Pharmaniaga 

Frusemide Tablet lebih daripada sekali 

sehari, ambil dos yang pertama sejurus 

sebelum sarapan dan ambil dos terakhir 

sekitar jam 2:00 ptg (sewaktu perut 

kosong), melainkan doktor anda 

mengarahkan sebaliknya. 

Pharmaniaga Frusemide Tablet boleh 

meningkatkan kuantiti air kencing yang 

dihasilkan, ia juga mengakibatkan anda 

perlu ke tandas dengan lebih kerap. Tidur 

anda akan kurang terganggu  jika  anda 

mengambil dos  terakhir  sekitar  jam 
2.00 ptg. 

 
-Berapa lama perlu digunakan 

Edema: 
Teruskan   pengambilan   ubat   anda 

selagi doktor anda mengarahkannya. Ubat     

ini     membantu     mengawal keadaan   

anda   dan   mengurangkan pengumpulan    

bendalir    di    dalam badan. 

Hipertensi: 
Teruskan pengambilan ubat anda selagi 
doktor anda mengarahkannya. 
Ubat ini membantu mengawal tekanan 
darah, tetapi tidak dapat 
menyembuhkannya. Teruskan 
pengambilan ubat sehingga doktor 
mengarahkan         anda         berhenti 
mengambilnya. 

Dapatkan maklumat daripada doktor anda 

atau ahli farmasi sekiranya anda tidak pasti 

berapa lama perlu mengambil ubat ini. 
 
-Jika terlupa menggunakan 

Anda perlu mengambil ubat anda setiap 

hari memandangkan rawatan tetap 

berfungsi lebih baik. 

 

Walau bagaimanapun, sekiranya anda 
terlupa mengambil dos Pharmaniaga 
Frusemide Tablet, ambil dos seterusnya pada 
waktu yang biasa. Jangan ambil dos 
berganda sebagai ganti dos yang anda terlupa 
ambil. 

 

-Jika mengambil berlebihan (terlebih dos) 
Sekiranya anda terambil dos yang 
berlebihan, hubungi doktor anda atau jabatan 
kemalangan dan kecemasan hospital yang 
terdekat dengan segera. Lakukannya 
walaupun tiada tanda- 

tanda tidak selesa atau keracunan. 

Anda mungkin memerlukan rawatan 

perubatan yang segera. Sekiranya anda 

mengambil Pharmaniaga Frusemide Tablet 

terlalu banyak, anda mungkin berasa 

bercelaru, ternyahhidrat, pening atau 

membuang air kecil dengan banyak. 

 
Semasa menggunakan Pharmaniaga 

Frusemide Tablet 

 
-Perkara yang perlu dilakukan 

Beritahu kepada doktor, doktor gigi dan ahli 

farmasi yang merawat anda bahawa anda 

mengambil Pharmaniaga Frusemide Tablet. 

 

Sekiranya anda merancang untuk menjalani 

pembedahan yang perlu diberi ubat bius am, 

beritahu kepada doktor atau doktor gigi anda 

bahawa anda mengambil ubat ini. 

 

Tekanan darah anda mungkin berkurang 

secara mendadak. 

 
Sekiranya anda hamil sewaktu pengambilan 
ubat ini, beritahu doktor anda atau ahli 
farmasi dengan segera. Beritahu kepada 
doktor jika anda mengalami muntah-muntah 
atau cirit- birit yang teruk semasa 
pengambilan Pharmaniaga Frusemide Tablet 
atau jika anda mengalami sebarang gejala 
yang berikut: 
• Mulut kering atau rasa dahaga. 

• Pengsa. 
• Berasa lemah keletihan atau mengantuk. 
• Kesakitan atau kekejangan otot. 

• Denyutan jantung yang pantas. 

• Pembuang air kecil kurang daripada 

biasa. 

 
Sekiranya anda mengalami gejala ini, anda 
mungkin ternyahhidrat akibat kehilangan 
terlalu banyak air. 
 
Pastikan anda minum air yang cukup 
sewaktu bersenam dan ketika cuaca panas    
apabila    anda    mengambil Pharmaniaga     
Frusemide     Tablet, terutamanya jika anda 
banyak berpeluh. 
 
Anda mungkin berasa hendak pengsan atau 
pening-pening lalat atau tidak sihat jika anda 
tidak minum air secukupnya sewaktu 
pengambilan Pharmaniaga  Frusemide  
Tablet.  Ini kerana tekanan darah anda 
berkurang secara mendadak dan anda 

mengalami penyahhidratan. Beritahu doktor 
jika anda masih berasa tidak sihat. 
 

Anda harus memberitahu doktor bahawa 

anda mengambil Pharmaniaga Frusemide 

Tablet sebelum menjalani sebarang ujian 

darah. Ubat ini mungkin  boleh  menjejaskan 

keputusan ujian. 

 

Jika anda mengambil Pharmaniaga 

Frusemide Tablet bagi merawat tekanan 

darah tinggi, pastikan anda memeriksa 

tekanan darah mengikut arahan doktor bagi 

memastikan keberkesanan Pharmaniaga 

Frusemide Tablet. 
 
-Perkara yang tidak boleh dilakukan 

Jangan beri ubat ini kepada orang lain, 

walaupun mereka mengalami masalah yang 

sama seperti anda. 

 

Jangan gunakan ubat ini untuk merawat 

masalah lain melainkan diarahkan oleh 

doktor. 

Jangan hentikan pengambilan Pharmaniaga 

Frusemide Tablet, atau menukar dos, tanpa 

merujuk kepada doktor anda. 
 
-Perkara yang perlu diberi perhatian  

Jika anda berasa pening-pening lalat, pening 

atau hendak pengsan, bangun dari katil atau 

berdiri secara perlahan- lahan. 

Ubat-ubatan diuretik boleh menyebabkan 

pening atau ringan kepala pada sesetengah 

orang. Pastikan anda tahu bagaimana anda 

bertindak balas kepada ubat anda sebelum    

anda memandu kereta, mengendalikan 

jentera, atau melakukan aktiviti yang boleh 

membahayakan jika anda pening atau ringan 

kepala. 

 
Keadaan pening atau pening-pening lalat ini 
boleh menjadi lebih serius jika anda 
meminum arak atau mengambil ubat 
penghilang kesakitan yang kuat. Kesan arak 
akan menjadi lebih ketara sewaktu    
pengambilan    Frusemide. Anda tidak 
disyorkan meminum arak sewaktu   
pengambilan   Pharmaniaga Frusemide 
Tablet. 
 
Jika anda mengambil Pharmaniaga 
Frusemide Tablet bagi suatu jangka masa 
yang panjang, anda harus berbincang 
dengan doktor sama ada anda perlu 
memakan lebih makanan yang 

mengandungi kalium atau mengambil 
potasium tambahan. 
 

Bagaimanapun, penambahan jumlah 

potasium dalam pemakanan anda mungkin 

tidak perlu dan berbahaya. Rujuk kepada 

doktor anda. 

 
Kesan-kesan sampingan 
Semua ubat mempunyai kesan sampingan 
yang tidak diingini. Kadangkala kesan 
sampingan ini teruk, tetapi biasanya tidak. 
Doktor telah menimbangkan risiko 
penggunaan ubat ini berbanding faedahnya 
pada diri anda. 
 

Jangan bimbang tentang senarai kesan 

sampingan yang mungkin berlaku ini. 

Anda mungkin tidak akan mengalaminya 

langsung. 

 

Pharmaniaga Frusemide Tablet membantu 

kebanyakan orang yang mengalami 

tekanan darah tinggi atau penahanan 

bendalir badan, namun ubat ini mungkin 

mengakibatkan kesan sampingan yang 

tidak diingini pada sesetengah orang. 

 

Beritahu doktor anda jika anda mengalami 

sebarang perkara berikut yang 

merunsingkan anda: 
• Kelesuan atau keletihan 

• Kesakitan atau kekejangan otot. 

• Keresahan. 

• Rasa mengantuk atau kekurangan 

tenaga. 
• Rasa pening atau pening-pening lalat. 
• Sakit kepala. 

• Muntah-muntah atau rasa loya. 

• Cirit-birit. 

• Penglihatan kabur atau rosak. 

 

Ini merupakan kesan sampingan 
Pharmaniaga Frusemide Tablet yang 

lebih biasa berlaku. Kebanyakannya tidak 
teruk atau tidak berpanjangan. 

 
Beritahu doktor anda secepat mungkin jika 

anda menyedari berlaku sebarang perkara 

yang disebutkan di bawah: 
• Denyutan jantung yang pantas atau tidak 

tetap. 
• Anda kurang membuang air  kecil 

seperti biasa. 
• Sakit perut yang serius, selalunya 

disertai rasa loya atau muntah- muntah. 

• Pening  atau  rasa  berpusing  yang 
serius. 

• Lebih   sensitif   kepada   cahaya 

matahari. 

• Kulit terkelupas atau tertanggal. 
• Gejala anemia seperti keletihan, 

tercungap ketika bersenam, pening dan 
kelihatan pucat. 

• Tidak dapat mengawal pundi kencing 
atau usus (kencing tak terkawal). 

• Gout, sejenis penyakit sendi, bengkak 
dan sakit. 

•  

Ini mungkin kesan sampingan Frusemide 

yang berlaku. Anda mungkin memerlukan 

rawatan perubatan yang segera. Kesan 

sampingan yang serius bukan keadaan 

yang biasa berlaku. 

 
Jika berlaku perkara seperti yang berikut, 

beritahu doktor anda dengan segera atau 

pergi ke jabatan Kemalangan dan 

Kecemasan di hospital yang terdekat: 
• Tanda alahan yang berlaku secara tiba-

tiba seperti ruam, rasa gatal atau gatal-
gatal (bahagian benjolan yang gatal 
kemerahan) pada kulit, 

• bengkak  pada  muka,  bibir,  lidah atau   

bahagian  lain   pada   badan, sesak nafas, 

bunyi nafas berdehit atau kesukaran 

bernafas. 
• Sakit dada. 
• Pengsan atau denyutan nadi  yang lebih 

cepat serta lemah. 
• Kancing gigi. 

• Bintik-bintik    kemerahan    yang 

selalunya gatal, serupa dengan ruam 

campak yang bermula dari kaki dan 

tangan serta kadangkala pada muka dan 

badan. Bintik-bintik ini boleh 

• melepuh dan membentuk tanda- tanda 

benjolan kemerahan yang berwarna 

pucat di tengahnya. Jangkitan boleh 

menyebabkan demam, sakit tekak, sakit 

kepala berserta atau tanpa cirit-birit. 
• Kulit dan/atau mata menjadi kuning 
(demam kuning). 
 

Ini ialah kesan sampingan yang serius. Anda 

mungkin memerlukan rawatan perubatan 

atau kemasukan ke hospital yang segera. 

Kesan sampingan ini sangat jarang berlaku. 

 
Beritahu doktor atau ahli farmasi jika anda 

menyedari ada perkara lain yang 

menyebabkan anda rasa tidak sihat. 

Sesetengah orang mungkin mengalami 

kesan sampingan yang tidak dinyatakan di 

atas. 

 

Dapatkan maklumat daripada doktor anda 

atau ahli farmasi sekiranya anda 

mempunyai sebarang kemusykilan. 

 
Anda boleh melaporkan sebarang kesan  

sampingan atau  kesan  advers ubat kepada 

Pusat Pemantauan Kesan Advers Ubat 

Kebangsaan melalui laman web 

npra.gov.my [Consumer ->Reporting Side 

Effects to Medicines (ConSERF) or 

vaccines (AEFI)].  

 
Cara penyimpanan dan pelupusan 

Pharmaniaga Frusemide Tablet 

 
-Penyimpanan 

Pastikan semua ubat tidak dapat dilihat 

dan dicapai oleh kanak-kanak. Simpan ubat 

ini di tempat yang sejuk dan kering di 

mana suhunya sentiasa dibawah 30°C.  

 

Tutup rapat penutup bekas. Lindungi dari 

cahaya. 

 
Jangan simpan ubat didalam bilik mandi,  
berdekatan dengan sinki  atau tingkap. 
Jangan meninggalkan ubat ini di dalam 
kereta semasa cuaca panas. Kepanasan   dan   
kelembapan   akan merosakkan sesetengah 
ubat. 

Jangan ambil ubat ini sekiranya telah 

melewati tarikh tamat tempoh yang 

dicetak pada bungkusannya. 

 

-Pelupusan 
Ubat tidak harus dilupuskan melalui air 
buangan atau sisa isi rumah. Dapatkan 
maklumat daripada ahli farmasi  anda  
mengenai  cara  yang betul untuk 
melupuskan ubat yang tidak diperlukan 
lagi. Langkah-langkah ini dapat membantu 

melindungi alam sekitar. 

 
Maklumat lanjut 
-Rupa dan warna produk 

Tablet berbentuk bulat  dwicembung yang 

berwarna putih hingga putih pudar dengan 

cira-ciri penandaan. 

 
-Bahan-bahan kandungan 

Bahan aktif 

Frusemide 40 mg 

 
Bahan tidak aktif 

Cornstarch,  Povidone  K29/32, Talcum , 

Magnesium Stearate, Sodium Starch 

Glycolate, Lactose. 

 
-Nombor MAL: 

MAL19870221AZ 

 
Pengilang 
Pharmaniaga Manufacturing  Berhad 
(198001006232), 

11A, Jalan P/1, Kawasan Perusahaan 

Bangi, 43650 Bandar Baru Bangi, 

Selangor Darul Ehsan, Malaysia. 

 
Pemegang Pendaftaran Produk: 

Pharmaniaga Manufacturing Berhad 
(198001006232), 

No. 11A, Jalan P/1, Kawasan Perusahaan 

Bangi, 43650 Bandar Baru Bangi, 

Selangor Darul Ehsan, Malaysia. 

